
				এই পাতাটির মুদ্রণ সংশোধন করা প্রয়োজন। 
86 লক্ষণ-সেন ।
কাৰ্য্যালয়-সমূহ দরবার-ভবনের ঐ তিন দিক বেষ্টন করিয়া ছিল। দরবার-গৃহের দক্ষিণ দিকে—সেই সরল প্রশস্ত রাজপথের দক্ষিণ পার্শ্বে-দেবালয়, নাটমন্দির, অতিথিশালা, অন্নসত্র, জলসত্র প্রভৃতি বিদ্যমান ছিল। পথের দুই পাশ্বের বিচিত্র অট্টালিকা-সমূহে সেই বিস্তীর্ণ প্রাঙ্গণের অপূৰ্ব্ব শোভা-সম্বৰ্দ্ধন করিতেছিল ।
অপরাহ্ন তৃতীয় প্রহরে, রাজভবন হইতে দরবার-গৃহ পৰ্য্যন্ত সেই সরল প্রশস্ত রাজপথের দুই পাশ্বে, উন্মুক্তকৃপাণকর সুসজ্জিত সৈনিকপুরুষগণ দণ্ডায়মান হইল। দরবার-মণ্ডপ বেষ্টন করিয়াও চারিদিকে প্রহরিগণ সুসজ্জিত রহিল। রাজপথের শৃঙ্খলা-রক্ষার জন্য মধ্যে মধ্যে অশ্বারোহী সৈন্যগণ অশ্বচালনা করিতে লাগিল।
দরবার বসিবার কয়েক দণ্ড পূৰ্ব্ব হইতেই প্রধান প্রধান রাজকৰ্ম্মচারিগণ এবং আমন্ত্রিত ব্যক্তিবর্গ দরবার-মণ্ডপে উপস্থিত হইয়া স্ব স্ব আসন পরিগ্রহ করিতে লাগিলেন ।
দরবার-ভবনের দ্বারোদ্ধ-ভিত্তিমূলে আম্রশাখা ও পুষ্পগুচ্ছবিলম্বিত ; প্রবেশ-দ্বারের উভয় পাশ্বে পূর্ণকুম্ভ ও কদলীবৃক্ষ মুরক্ষিত। যে প্রকোষ্ঠে দরবার বসিবে, তাহা অতি-বিস্তৃত
এবং বিচিত্র-কারুকার্য্য-সমন্বিত। প্রকোষ্ঠাভ্যন্তরে সহস্রাধিক । ব্যক্তির বসিবার সুসজ্জিত আসন। উপরে সুবর্ণ-খচিত রেশমী- :
কালর-বিমণ্ডিত চন্দ্ৰাতপ ।
প্রকোষ্ঠে প্রবেশ-মাত্র প্রথমেই সিংহাসনের প্রতি দর্শকের
দৃষ্টি আকৃষ্ট হয়। উচ্চ-মঞ্চোপরি, মণিমাণিক্য-খচিত সেই ৷ সুবর্ণ-সিংহাসন প্রতিষ্ঠিত। সিংহাসনের দক্ষিণ-পাশ্বে, অপেক্ষাকৃত :
SMMAeMMAMAMAMMMAMASAMMMMMAMMAMMMMAMAAAA

